
	1. Արտաքին գործերի նախարարություն
	13.11.2024թ.

	
	№ 1111/60615-24

	Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման երկրորդ  ծրագիր» վարկային համաձայնագիրը ստորագրվել է 2024 թվականի նոլեմբերի 5-ին և նոյեմբերի 12-ին: Վարկային համաձայնագրով  նախատեսվում է Հիմնադրամի կողմից Հայաստանին տրամադրել 50 մլն. եվրո բյուջետային աջակցության վարկ՝ կանաչ, դիմակայուն և ներառական զարգացման քաղաքականության երկրորդ ծրագրի համար:
Ծրագրի նպատակն է խթանել կանաչ, կայուն և ներառական զարգացումը Հայաստանում՝ նպաստելով կլիմայի փոփոխության հետևանքների մեղմացմանն ու հարմարվողականությանը, բարելավել շրջակա միջավայրի կառավարումը և էներգաարդյունավետությունը՝ ապահովելով հավասարության ավելի բարձր մակարդակ և խթանելով մարդկային կապիտալի զարգացումը, ինչպես նաև ամրապնդելով կառավարումը։
Հաշվի առնելով Ծրագրի նպատակները՝ Միջազգային պայմանագրերի մասին օրենքի 11-րդ հոդվածի հիմքով՝ արտաքին գործերի նախարարությունը, ՀՀ վարած արտաքին քաղաքական տեսանկյունից, նպատակահարմար է համարում  Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման երկրորդ  ծրագիր վարկայի համաձայնագրի վավերացումը կամ հաստատումը:
	Ընդունվել է ի գիտություն:

	2. Արդարադատության նախարարություն
	13.11.2024թ.

	
	N. //46068-2024

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն:

	3. Ֆինանսների նախարարություն
	13.11.2024թ.

	
	№ 04/5-2/24460-2024

	Հայաստանի Հանրապետության (այսուհետ՝ Վարկառու) և ՕՊԵԿ-ի միջազգային զարգացման հիմնադրամի (այսուհետ՝ ՕՊԵԿ հիմնադրամ) միջև 2024թ. նոյեմբերի 5-ին և նոյեմբերի 12-ին ստորագրված «Կանաչ, դիմակայուն  և ներառական զարգացման երկրորդ ծրագիր» վարկային համաձայնագրի (այսուհետ՝ Համաձայնագիր) համաձայն՝ ՕՊԵԿ հիմնադրամը համաձայնում է Վարկառուին տրամադրել 50 մլն եվրո գումարի չափով վարկավորում հետևյալ պայմաններով և դրույթներով.
· Վարկի գումար` 50 մլն եվրո,
· Վարկի մասհանման արժույթ՝ եվրո,
· Վարկային միջոցների մասհանման եղանակ՝ մեկ մասհանման հայտի միջոցով,
· Վարկի տարեկան տոկոսադրույք՝ լողացող, 6-ամսյա EURIBOR + 1.56% (12.11.2024թ. դրությամբ կազմում է 4.357% = 2.797%+1.56%),
· Վարկի մարման ժամկետ՝ 18 տարի, որից արտոնյալը՝ 5 տարի,
· Պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ համաձայնագրի ստորագրումից 60 օր հետո, 
· Միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի ոչ ուշ քան համաձայնագրի ուժի մեջ մտնելուց 90 օրվա ընթացքում, 
· Վարկի սպասարկման գծով վճարումները կատարվելու են կիսամյակային կտրվածքով` յուրաքանչյուր տարվա հունիսի 15-ին և դեկտեմբերի 15-ին,
· Մայր գումարի մարումն իրականացվելու է սկսած 2029թ. դեկտեմբերի 15-ից մինչև 2041թ.  դեկտեմբերի 15-ը՝ վարկի գումարի 3.84%-ի չափով, իսկ 2042թ. հունիսի 15-ին՝ վարկի  գումարի 4%-ի չափով,
· Վարկային միջոցների օգտագործման վերջնաժամկետ՝ 2025թ. հունիսի 30:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	13.11.2024թ.

	
	   № ՎՏ//36940-2024

	ՕՊԵԿ-ի միջազգային զարգացման հիմնադրամի նախագահի և ՀՀ ֆինանսների նախարարի կողմից ստորագրված «Հայաստանի Հանրապետության և ՕՊԵԿ-ի միջազգային զարգացման հիմնադրամի միջև «Կանաչ, դիմակայուն և ներառական զարգացման երկրորդ ծրագիր» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:



